
Ofishin Jakadancin amirka dake Birnin Abuja, Nijeriya
Barkanku da safiya. Idan har zan yi amfani da fadar jama’ar Nijeriya: barkan kowa
da zuwa.

Wannan wani lokaci ne, na farin cikin kasance a Nijeriya. Kun gudanar da zaben
da aka samu nasara, mai dimbin tarihin da ya tuno ma na da irin yadda aka mika
mulki hannun ga mulkin demokradiyyar farko, daga wata jam’iyya, zuwa ga wata,
a cikin ruwan sanyi, da tsarin da ya dace. A matsayinku, na matasa, kun yi rawar
gani, ga irin sakamakon da aka samu. A matsayina, na wakilin Shugaba Obama, a
Nijeriya, zan iya fadar cewa, har yanzu Kasar Amirka na nan, kan bakanta, na hada
hannu da jama’ar wannan gagarumar Kasar, ta ku, musamman ma matasa.

Da farko, ina son in karrama wadansu daga cikin daliban shirin na Mandela
Washington Fellows, na shekarar 2014, da kuma shirin Kaddamar da shi. Ina yi ma
ku godiyar kasance tare da mu, a yau. Na kuma tabbata kun ji dadin saduwa da
sabon ajin wannan shirin. Tallafawarku da kuma hadin gwiwa, zai taimaka,
matuKa ga irin nasarar da shirin zai samu, a 2015.

Yanzu, zan so in taya sababbin wadanda aka zaban, a shirin na Mandela
Washington Fellow na 2015, murna. Kamar yadda ku ka sani, kun yi takara ne da
fiye da wadanda suka bukaci wannan shirin, fiye da dubu bakwai, daga Nijeriya
kadai. Don haka, dole, ku yi alfahari da wannan zarrar da ku ka yi. Zabenku na da
ma’ana, da dama, game da ko ku su wanene ne, da kuma irin matsayinku, a
al’'ummarku, a matsayin yan kasuwa da kuma shugabannin al’'umma, da ma
ma’aikatan gwamnati.

Shirin Mandela Washington Fellowship, ga Matasan Shugabannin Afrika, wani
bangare ne, na sadaukar da kan Shugaba Obama, dangane da bunkasa makomar
Afrika. Fadar Gwamnatin Amirka ce ta KirKiro da wannan tunanin, bisa ga lura da
irin mawuyaci da kuma Karuwar irin rawar da matasan Afrika ke takawa, wajen
Karfafa cibiyoyin mulkin demokradiyya, da hanzarta kawo ci gaban tattalin arziki,
da kuma inganta zaman lafiya da harkokin tsaro, a Afrika.

Bara, dalibai 45 ne, daga Nijeriya, suka shiga sahun matasan 500, da aka zabo
daga Afrika, domin halartar gagarumar bitar ta makonni shida, a manyan jami’o’in



Kasar Amirka, har 20. Har ila yau, sun samu damar halartar taron shugaban Kasar
da Shugaba Obama ya kira, a Birnin Washington, D.C. Wadansu daliban kuma,
sun yi gasar almajirci da Kungiyoyin Amirka, irin su cibiyoyin Smithsonian, da
Brookings, da ma Deloitte Consulting.

Tun kuma lokacin da suka dawo Nijeriya, daliban ke amfani da abubuwan da suka
koya, da wadanda suka ganewa idanunsu, a Kasar ta Amirka, domin inganta
harkokin kasuwancinsu, da kuma KirKiro da ayyukan dake da muhimmancin gaske,
ga al’umma. Alal misali, Lawrence Afere, wani manomi, ya hanzarta samun Naira
miliyan biyar, domin gina masana’antar yin maKulashen ayaba, bayan da ya koyo
wannan dabarar, ta samun jarin taron-dangi, a lokacin almajirancinsa, a Jami’ar
Northwestern. Sai kuma Saidat Shonoiki, wata dalibar ta shekarar 2014, wadda,
kwanan nan, ta samu tallafin Naira miliyan bakwai, daga Bankin Duniya, domin
gina wata cibiyar ci gaba da koyar da harkokin noma. Kuma, kamar yadda ku ka
gani, a labaru, Adepeju Jaiyeoba, wadda ta kafa kamfanin kayayyakin iyaye, mata,
mai suna Mother’s Delivery Kits, ta jadadda tunaninta game da inganta kayayyakin
kula da jarirai, ga sanannun masu zuba jarurruka, na Kasar ta Amirka, ta hannun
shirin nan, na gidan telebijin, mai suna “Shark Tank”, a wani biki, da aka yi, a
Fadar Gwamnatin Amirka, domin ‘yan kasuwar dake tasowa, a duniya, a makon
jiya. Wadannan, na daga cikin misalan irin galabar da daliban shirin na Mandela
Washington fellows suka samu.

Kamar yadda ku ke duKufa kan dalibcinku, zan iya roKon da ku kasance tambar
jakadu, na Kwarai, na iyalanku da al’ummarku da ma Kasarku. Za ku samu damar
saduwa da daruruwan haziKai, irinku, daga sauran sassan Afrika. Ku kuma samu
galabar wannan damar, ta koyo, da musaya da kuma fadada Kungiyoyinku.

dan kun dawo, muna fata za ku koyar da irin abubuwan da kuma koya, ga
al’ummarku, da kuma daukaka Kungiyoyin da ku ka kafa, don Kara samun wannan
galabar. Da dama, daga cikinku, kun taka rawar gani, a al’'ummarku; hakika,
wannan shine dalilin zabo ku. Daya daga cikin sababbin daliban, Chinonso Ibe, ta
jima tana aiki da Kungiyar sa-kai, ga tallafa wa harkokin ilmi, ga Kananan yaran da
suka rasa muhallinsu, har 150, a yankin Babban Birnin Tarayya. A farkon wannan
watan, na kai ziyara ga sansanin ‘yan gudun hijira dake Jihar Adamawa, na kuma
ziyarci sansanin ‘yan gudun hijirar, IDP, inda Kungiyoyin, masu zaman kansu,
watau NGOs, ke yi wa dubban ‘yan gudun hijirar, IDPs, hidima, don haka, na san
irin aikin da kuke yi, a nan Birnin Abuja, ba Karami ba ne. Ina roKon da ku ci gaba
da wannan fafitikar. Aikinku, na tasiri, kuma ina yaba ma sa.



Daliban na 2014, sun kafa wata gagarumar Kungiyar tsofaffin daliban da dukan
daliban, na shirin na Mandela Washington fellows, za su ci gaba da yin tasiri. Tun
lokacin da suka dawo, irin rawar da suka taka, ta tsare-tsarensu, da kuma hulda,
sun karade ko’ina, a garuruwan Akure, da Awka, da Enugu, da Abeokuta, da
Ibadan, da Kano, da Sakwato, da Abuja, da Lagos, da Zariya, da Kaduna, da
Kalaba, da Fatakwal, da sauran wurare, da dama, a Nijeriya. Ofishin jakadan na
Amirka, da Karamin ofishin jakadancin dake Lagos, na fatan ganin hada hannu da
ku, tun lokacin dawowarku, don fadada mutuncin shirinku da kuma janyo hankalin
fiye da jama’ar Nijeriya dubu 20, dake cikin Kungiyoyin shirin YALL

Bugu da Kari, ina taya ku murna, bisa ga irin wannan gagarumin aikin da ku ke yi,
ina kuma yi1 ma ku, fatan alherin mafi yawan abubuwan da ku ka koya.



